
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коми Республикаса канму архив учреждениеясса уджалысьяслы       уджысь мынтысьӧм йылысь» Коми Республикаса Веськӧдлан котырлӧн 2008 во кӧч тӧлысь 16 лунся 249 №-а шуӧмӧ вежсьӧм пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса канму архив учреждениеясса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2008 во кӧч тӧлысь 16 лунся 249 №-а шуӧмӧ вежсьӧмъяс содтӧдын индӧм серти. 
2. Тайӧ шуӧмыс вынсялӧ сійӧс примитан лунсянь да паськалӧ 2014 вося ода-кора тӧлысь 1 лунсянь артмӧм инӧда йитӧдъяс вылӧ. 
Коми Республикаса Юралысьлысь 

могъяс недыр олӧмӧ пӧртысь

2014 вося лӧддза-номъя тӧлысь 6 лун

227 №
Коми Республикаса Веськӧдлан котырлӧн 

2014 во лӧддза-номъя толысь 6 лунся 227 №-а шуӧм дорӧ 

СОДТӦД
«Коми Республикаса канму архив  учреждениеясса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2008 во кӧч тӧлысь 16 лунся 249 №-а шуӧмӧ пыртӧм
ВЕЖСЬӦМЪЯС
«Коми Республикаса канму архив учреждениеясса уджалысьяслы уджысь мынтысьӧм йылысь» Коми Республикаса Веськӧдлан котырлӧн 2008 во кӧч тӧлысь 16 лунся 249 №-а шуӧмын:
1) Коми Республикаса канму архив учреждениеясса уджалысьяслы ышӧдана сьӧм мынтӧмъясын, мый вынсьӧдӧма шуӧмӧн (3 №-а содтӧд):

а) 3 пункт гижны тадзи:

«3. Ышӧдана сьӧм мынтӧмъясыс, налӧн мындаыс да найӧс збыльмӧдан условиеясыс, сы лыдын премияяс да отпуск дорӧ ӧтпырся мынтӧмъясыс, зіля уджалӧмысь, уджын бур бӧртасъясысь, тайӧ содтӧдлӧн 1 пунктын да 2 пунктлӧн 1 пунктулын пасйӧм вӧчӧм уджлӧн ногтуйысь быдтӧлысся содтӧдъясыс индыссьӧны республиканскӧй канму архивъясӧн ас кежысь лӧсялана учреждениеын уджысь мынтысян планӧвӧй фонд мындаын да урчитӧм пӧрадокын пасйыссьӧны учреждениелӧн меставывса нормативнӧй актын уджалысьяслӧн бӧрйӧм органъяслысь видзӧдлассӧ тӧд вылын кутӧмӧн. 

Коми Республикаса канму архив учреждениеясса юрнуӧдысьӧс вежысьяслы, юралысь бухгалтеръяслы да мукӧд уджалысьлы премияяслӧн, зіля уджалӧмысь, уджын бур бӧртасъясысь, вӧчӧм уджлӧн ногтуйысь быдтӧлысся содтӧдъяслӧн стӧч мындаясыс индыссьӧны учреждениеяса юрнуӧдысьлӧн тшӧктӧдӧн тайӧ учреждениеясын уджалысьяслӧн уджлысь окталун донъялӧм вылӧ учреждениеын дасьтӧм петкӧдласъяссӧ  да муртӧсъяссӧ тӧд вылӧ босьтӧмӧн.
Республиканскӧй канму архивъясса юрнуӧдысьяслы ышӧдана сьӧм мынтӧмъясыс индыссьӧны Коми Республикаса архив агентствоса юрнуӧдысьлӧн тшӧктӧдӧн канму услугаяс сетӧм (уджъяс вӧчӧм) вылӧ канму заданиелӧн петкӧдласъясӧдз, а сідзжӧ учреждениелӧн да сылӧн юрнуӧдысьлӧн уджын окталунсӧ мукӧд петкӧдласӧдз учреждениеын уджысь мынтысян планӧвӧй фонд мындаын воӧдчӧмсӧ тӧд вылын кутӧмӧн.

Учреждениелӧн да сылӧн юрнуӧдысьлӧн уджын окталун петкӧдласъясыс, кутшӧмъяс серти урчитсьӧны республиканскӧй канму архивъясса юрнуӧдысьяслы ышӧдана сьӧм мынтӧмъясыс, индыссьӧны Коми Республикаса архив агентствоӧн.»;

б) 7 пункт киритны;

2) Коми Республикаса канму архив учреждениеясын уджысь мынтысян планӧвӧй фонд лӧсьӧдан пӧрадокын, мый вынсьӧдӧма шуӧмӧн (5 №-а содтӧд):

а) 3 пунктын:

 «а» пунктулын «6» лыдпас вежны «10» лыдпасӧн;

 «в» пунктулын «5» лыдпас вежны «10» лыдпасӧн;
б) 4 пунктса «а» пунктулын «квайт» кыв вежны «дас кык» кывйӧн.
Холопова — 2983 пас. 

